
George Attard

AL

Awtorita tal-Bini u |-Kostruzzjoni

It-Tribunal

Ra r-rikors tal-appell ipprezentat mill-appellant innifsu, cioe’ s-Sur George Attard fi 17 ta’

April 2023 fejn huwa ppremetta u talab is-segwenti:

“Reference is made to the Administrative Penalty (BCA/P08/0040/2023) imposed upon
me. I wish fo contest this pursuant to the terms of the law.

I am being fined for the below infringement:

Xoghlijiet mhux awtorizzati barra mill-him permissibli mil-ligi/ Xoghlijiet fil-Hdud w
Jjew festi Pubblici

I wish to point out that although work was carried out on a public holiday (31st March
2023), such work did NOT include chasing of any stonework or use of any heavy



machinery. In fact such work was occasioned by the fact that I needed to urgently place
a missing stone slab on my fagade in order to properly seal off my property.

The workman engaged in order to carry out such work informed me that he would not
be making any noise or causing any particular inconvenience to anyone and in fact was
engaged to place such pre worked stomework on the facade and leave. The
inconvenience Lo any neighbours or to any pedestrians would have truly been minimal.

1 strongly feel that the fine being imposed for such infringement is excessive and unjust
and kindly ask you to reconsider it. From my end, I will endeavour to be more careful
in the future and avoid any work carried out outside of permissible times.”

Ra r-risposta tal-Awtorita Ii permezz taghha wiegbet u eééepiet is-segwenti:

“Hli LAwtorita appellata qeghda umilment tissottometti 1i kwalunkwe decizjoni
mehuda kienet in konformita’ ma dak rikjest mil-ligi, u kwindi korretta fkull aspett;

i preliminarjament skont l-artikolu 6 tal-Kap. 189, kif maghdud mal-Kap. 490, I-
appell intavolat kellu jkun kollu bil-lingwa Maltija stante Ii ma hemm I-ebda ordni Jew
raguni legali sabiex I-lingwa thun dik Ingliza kwindi tali appell ghandu jigi dikjarat
bhala null;

i preliminarjament I-esponenti Awtoritd geghda tissolleva I-fatt 1i tali appell ma
Jikkonformax mad-detti tal-artikolu 44 tal-Kap. 623 u dan minhabba li l-appell ma
huwiex akkumpanjat min kopja tad-decizjoni tal-Awtorite kwind; tali appell ghandu jigi
dikjarat bhala null;

Il minghajr pregudizzju ghal dak indikat preliminarjament, durante I-trattazzjoni tal-
appell, r-raprezenatanti tal-Awtorita appellata ser jkunu geghdin Jispjegaw fiktar
dettal il-fatti;”

Ra sottomossjoni ohra ta’ l-appellant, fejn gie sottomess s-segwenti:

1. Illi r-rikorrent gieghed jaghmel referenza ghad-dokument mibghut mill- Awtorita
tal-Bini u Kostruzzjoni, liema dokument hu anness u mmarkat bhala Dok 'A' u li
Jirreferi ghall-Penali Amministrattiva illi r-rikorrent wehel fl-ammont totali ta'
hames mitt ewro (€500),



2. Il l-Awiorita gieghda tistqarr li saru xi xoghlijiet mhux awtorizzati fil-
proprieta’ numru 3, Trig Stella Maris, Sliema, barra mill-hin permissibli mil-ligi
Jjew fil-Hdud jew Festi Pubblici;

3. Hli preliminarjament, ir-rikorrent gieghed jaghraf il-fatt li ghalkemm sar
xi xoghol fil-wiehed u tletin (31) ta' Marzu tas-sena elfejn tlieta u ghoxrin (2023)
u cioe' fJum il-Helsien, gieghed jistqarr li tali gurnata hi festa nazzjonali u
mhux wahda pubblika, u dan kif indikat fArtikolu 2 tal-Att dwar il-Festi
Nazzjonali u Btajjel Pubblici obra, Kapitolu 252 tal-Ligijiet ta' Malta;

4. llli jekk dan 1-Onorabbli Tribunal jaghti interpretazzjoni mod ichor u
cioe' jikkunsidra li l-wiehed u tletin (31) ta' Marzu tissejjah ukoll festa pubblika,
r- rikorrent jirvileva illi x-xoghol Ii sar, liema xoghol ikkonsista fi tqeghid ta'
tliet gonot zghar sabiex jorbot is-soll, kellu jsiv b'urgenza biex jigi assigural lima
Jjkunx hemm ebda periklu ghal kull min jghaddi minn quddiem il-faccata
sabiex jigi evitat I-possibilita’ ta' konsegwenzi sussegwenti;

5. Ili rrikorrent jistgarr ukoll li dan ix-xoghol [i sar fuq il-faccata ma hax
aktar minn Hetin minuta biex jitlesta u ma kienx jirrikjedi tqattigh, tkissiv jew
qtugh ta' gebel. Tant hu hekk, Ii ma kellux ghalfejn jintuza makkinarju elettroniku
li seta’ jkun ta' inkonvenjent ghal tal-madwar;

Ra li fl-1 ta’ Gunju I-appellant ipprezenta affidavit fejn stqarr illi:

“Nhar il-wiehed u tetin ta' Marzu tas-sena elfejn u tlieta u ghoxrin (31.03.2023) saru
xi xogholijiet fil- propjeta’ numru tlieta (3), Trig Stella Maris, Sliema. Iili dawn [-istess
xogholijiet kienu jinvolvu biss xoghol ta' lavur u cioe’ xoghol ta’ tqeghid ta’ tlett gonot
zghar sabiex jintrabat soll u li (-tali xogholijiet saru minghajr [-ebda makkinarju
elettroniku li seta’ b'xi mod ikun ta' inkonvenjent ghal-girien u/jew ghal-persuni tal-
madwar, u dan skond ir-vitratti mehuda hawn annessu u mmarkati dokumenti 'A', 'B'u
'C". [ili dan ix-xoghol sar fJum il-Helsien u cioe' ffesta nazzjonali stante illi x-xoghol li
kellu jsir kien wiched ta' urgenza u dan sabiex figi assigurat li ma Jkun hemm l-ebda
periklu ghal kull min jghaddi minn quddiem din il-propjeta”.

Ghalhekk, ir-rikorrent gieghed jitlob umilment lil dan 1-Onorabbli Tribunal sabiex jibdel d-

de¢izjoni tal-Awtorita tal-Bini u Kostruzzjoni rigward il-multa.

Ra l-atti u d-dokumenti kollha.

Ra l-verbali tas-seduti kollha li schhew quddiem it-Tribunal.



Ra d-deposizzjonijiet tax-xhieda kollha li tressqu quddiem it-Tribunal.

Ra li I-partijiet iddikjaraw l-istadju tal-provi taghhom maghlugq.

Semgha it-trattazzjonijiet finali tal-partijict.

Ra li fis-seduta tal-1 ta’ Gunju 2023, |-kawza thalliet ghall-llum ghas-sentenza.

Thkunsidra:

Dan l-appell jitratta dwar multa imposta mill-Awtorita intimata minhabba [i saru ‘Xoghlijiet

mhux awtorizzati barra mill-hin permissibli mil-ligi/ Xoghlijieit fil-Hdud u/ jew festi Pubblici,

L-Awtorita te¢epixxi ec¢ezzjoni i hija ta’ natura preliminari u li ghalhekk jehtieg li tig

indirizzata l-ewwel.

Ghar-rigward tal-e¢¢ezzjoni fejn 1-Awtorita qeghda tecepixxi i r-rikors kellu jigi intavolat
bil-lingwa Maltija, u mhux Ingliza ai fermini tal-artikolu 6 tal-Kap. 189 tal-Ligijiet ta® Malta,
it-Tribunal ma jqiesx it-tali artikolu bhala rilevanti ghall-funzjonijiet tat-Tribunal kif stabbilit

u ghaldagstant ser jghaddi sabiex jichad it-tieni e¢cezzjoni imgajma mill-Awtorita appellata.

Ghar-rigward tal-e¢éezzjoni numru tlieta u li permezz taghha gieghed jigi eccepit li I-appell
kif intavolat ma huwiex konformi mad-dettami tal-artikolu 44 tal-Kap. 623 tal-Ligijiet ta’
Malta, in vista tan-nuqqas ta’ kopja tad-deéizjoni, filwaqt [i t-Tribunal jishaq u jesigi fuq I-
importanza li kull element ta’ artikolu 44 tal-Kap. 623 tal-Ligijiet ta’ Malta ghandu jigi
rispettat, dan it-Tribunal ipoggi s-sustanza fug kwalunkwe formalitajiet u ghaldagstant ma

Jarax li ghandha tintlaga l-e¢éezzjoni numru tlieta.

[t-Tribunal jinnota li f*wahda mis-sottomissjonijiet tieghu, I-Appellant jirrileva li il-gurnata
tal-31 ta> Marzu ma hijiex “festa pubblika” ai termini tal-Kap. 252 tal-Ligijiet ta’ Malta. It-
Tribunal ezamina bir-reqqa il-ligijiet applikabbli f'dan ir-rigward u jqis li din is-sottomissjoni
m’ghandhiex mis-sewwa. It-tielet skeda tal-legislazzjoni sussidjarja 623.08 tistipula li ebda

xoghlijiet ta’ kostruzzjoni m’ghandhom isiru fil-Fidud u I-festi pubbli¢i b’dan 1i d-disa’ skeda



tiffissa penali amministrattiva minima ta’ hames mitt euro (€500) u penali amministrattiva
massima ta’ elfejn euro (€2,000) ghal kwalunkwe ksur ta’ dan ir-regolament. Il-Kap. 252, |-
Att dwar il-Festi Nazzjonali u Btajjel Pubblici ohra, johloq distinzjoni bejn dawk li huma
‘Festi Nazzjonali® u dawk li huma “Btajjel Pubbli¢i® fejn fPartikolu 2 tieghu huwa rikonoxxut
li I-wiehed u tletin ta’ Marzu, *Jum il-Helsien’ huwa meqjus bhala ‘Festa Nazzjonali’. Artikolu

3 tal-istess Att ikompli jzid li:

3.Il-Festi Nazzjonali jkunu btajjel pubblici u fdawk l-okkazjonifiet ghandha titiajjar
il-Bandiera Nazzjonali ta’ Malta fug il-bini pubbliku.

It-Tribnal iqis li I-gurnata in kwistjoni u ¢ioe’ dik tal-31 ta” Marzu, hija meqjusa bhala btala
pubblika u ghaldagstant hija in linea ma’ dak li ried il-legislatur bil-legislazzjoni sussidjarja
623.08 f°li jirreferi ghaliha bhala festa pubblika.

Fil-mertu, it-Tribunal jinnota li kif magbul bejn il-Partijiet fis-sottomissjonijiet orali taghhom
ix-xoghol in kwistjoni huwa xoghol ta’ natura minima fuq il-faccata tas-sit in kwistjoni. Skond
l-affidavit tal-appellant dan ix-xoghol kien jinvolvi biss “xoghol ta' lavur u cioe’ xoghol ta’
tqeghid ta’ tlett gonot ighar sabiex jintrabat soll.” L-appellant argumenta illi dakinhar 1-
attivita i kienet gieghda issir ma kienitx tikkwalifika bhala “kostruzzjoni” skond id-
definizzjoni moghtija fil-Legislazzjoni Sussidjarja 623.08. ,It-Tribunal ta harsa lejn id-
definizzjoni li jaghti 1-Kap. 623 ghal dak li jikkwalifika bhala kostruzzjoni:

"kostruzzjoni" tfisser kwalunkwe alt jew operazzjoni ta’ inginerija mehtiega ghal jew relatata
mat-titjib tas-sit, it-tlugh, l-estensjoni, it-tibdil, it-tiswija ta’ bini jew struttura u "mibnija"

ghandha tinftiehem f’dan is-sens;

It-Tribunal jinnota li |-legislatur wera r-rieda li tinghata definizzjoni wiesa® ghal dak li ghandu
jikkwalifika bhala “kostruzzjoni” u t-termini uzati huma intenzjonati propju sabiex iservu dan
il-ghan. Minn evalwazzjoni tal-provi it-Tribunal jista’ fa¢ilment jasal ghall-konkluzjoni li dak
li kien gieghed isehh mill-appellant, minimu kemm huwa minimu jikwalifika taht din id-
definizzjoni b’mod specifiku taht dak li I-ligi tirreferi ghalih bhala “tibdil” u “tiswija”. Fid-
dawl ta’ dan, kiefra kemm hija kiefra I-multa u filwaqt li jista’ jifhem il-frustrazzjoni tal-
appellant lejn l-ammont tal-multa meta kkumparat max-xoghlijiet li kienu qieghdin isiru, it-

Tribunal japprezza li dak impost mill-Awtorita Appellata kien il-minimu skond il-ligi.



Ghaldagstant it-Tribunal ser jghaddi sabiex jichad l-appell.

Decide

Ghaldaqstant ghal dawn ir-ragunijiet kollha msemmija hawn fug, it-Tribunal gieghed jichad I-
appell tal-appellant George Attard u jikkonferma I-multa imposta tal-Awtorita tal-Bini u I-
Kostruzzjoni datata 6 ta’ April 2023, li permezz taghha imponiet multa ta’ hames mitt ewro
(€500.00) minhabba li kienu saru xoghlijiet mhux awtorizzati go festa Pubblika ai termini tal-

Legislazzjoni Sussidjarja 623.08.

